	BEASAINGO UDALA

	

	Dirulaguntza deia: EGOERA EKONOMIKO AHULEAN DAUDEN PERTSONEK KULTURA, KIROL- ETA AISIAJARDUERETAN PARTE HAR DEZATEN SUSTATZEKO DIRULAGUNTZAK EMATEKO OINARRI ARAUTZAILEAK. 2026. URTEA.

	

	Argitara ematen da deialdiaren laburpena dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artikuluetan ezarritakoari jarraituz. Testu osoa Dirulaguntzen Datutegi Nazionalean kontsulta daiteke: (http://www.pap.minhap.gob.es/bdnstrans).

	

	1. Dirulaguntzaren xedea.

	

	Egoera ekonomiko zaurgarrian dauden 16 urte arteko haur eta nerabeen aukera-berdintasuna eta garapen pertsonala, soziala eta emozionala sustatzeko irabazi-asmorik gabeko kolektiboek eta elkarteek antolatutako euskarazko kultura-, kirol- eta aisialdi-jardueretan parte hartzearen ondoriozko gastuak ordaintzeko dirulaguntza arautzea 2025-2026 ikasturterako.

	

	2. Dirulaguntza eskatzeko bete behar diren baldintzak

	

	ONURADUNEN BETEBEHARRAK
Eskatzaileek honako baldintza hauek bete beharko dituzte:
- Beasainen gutxienez sei hilabetez erroldatuta egotea.
- 16 urte artekoa izatea.
- Herriko guraso elkarteek, ikastetxeek eta aisialdiko, kultur, eta kirol elkarteek euskaraz antolatutako jardueraren batean matrikulatuta egotea 2025-2026ko ikasturtean zehar.
- Diruz lagundutako jardueran parte-hartu beharko da eskaintzen den egun eta orduetan. Gutxienez, %75eko asistentzia bete beharko du.
- Asistentzia bete ezean, antzekoak edo berdinak diren beste dirulaguntza batzuk jasotzeko aukera galduko du

JARDUERAK BETE BEHARREKO BALDINTZAK
Dirulaguntzak, honako baldintzak betetzen dituzten jardueren matrikulak ordaintzeko emango dira: 
- Euskaraz burutzen diren jarduerak.
- Hezkidetza, aniztasuna, kulturartekotasuna eta jasangarritasuna kontutan hartzen dituzten jarduerak.
- Balio hauek indartzen dituzten jarduerak: berdintasuna, errespetua, bizikidetza positiboa eta inklusioa.

AURKEZTU BEHARREKO AGIRIAK 
- Eskaera-orri ofiziala, behar bezala beteta eta sinatuta.
- Familia liburua edo baliokidea.
- Matrikula ordainagiria.
- Banatze- edo dibortzio-hitzarmenak, eta alegatzen diren gai pertsonalen egiaztagiriak.
- Elkarte antolatzaileak sinatutako partehartze-ziurtagiria, jardueraren hasiera eta amaiera data azalduko duena eta partehartze maila.

Datuak egiaztatzeari uko egiten dion pertsonak, oinarrien 10. artikuluan zehaztutako dokumentuak aurkeztu beharko ditu.

	

	3. Dirulaguntzaren zenbatekoa

	

	Deialdi honetako helburu diren dirulaguntzak finantzatzeko Udalak 10.000,00 euroko kreditua aurreikusita du, horretarako sortutako aurrekontu honetan: 2026 1 0260.480.337.20.02.2026 haur eta nerabeen aisialdirako eskubidea bermatzeko dirulaguntzak.

	

	4. Eskaerak non eta noiz aurkeztu

	

	Oinarriak BDNSra bidaliko dira eta ondoren GAOn argitaratuko dira.
Eskabideak aurkezteko epea: Eskabideak oinarriak GAOn argitaratzen diren hurrengo egunetik 2026/09/30 arte.
Moduak:
· Dirulaguntza eskatzen dutenek eskaera orria eta aurkeztu beharreko agiriak iGunean aurrez aurre aurkeztuta.
· Eskaera orria Beasaingo Udalaren web orritik jaitsi eta inprima daiteke.
· Udalaren erregistro elektronikoaren bidez aurkeztuta.



